
Dous meses despois, 0s que integramos a representacion da Federacion Galega pola Cultura Maritima
gue participou no Encontro de Embarcacions celebrado en Brest, na Fisterra bretona, ainda estamos a darlle
voltas ao impofiente espectaculo que conformaron mais de dous milleiros de velas na ria e dous milléns de
visitantes nos cais. Para o que hoxe nos ocupa, compre dicer que semellante demostracién de reconquista do
patrimonio maritimo é consecuencia do traballo realizado nos derradeiros vinte anos por unha chea de
asociaciéns e particulares, que foron quen de se dotar dunha organizacién axeitada e souberon turrar de
instancias administrativas, empresas e medios de comunicacién.

Os alicerces do proceso son tres
institucidns, moi vencellada entre si, radicadas no
porto pesqueiro de Douarnenez: a Fedération
Régionale pour la Culture Maritime, creada en
1979 e integradora de 120 asociaciéns; a revista
"Le Chasse Marée" que, en quince ano de
andaina, ten acadado 40.000 exemplares de
tirada e 16.000 subscritores; e o Musée du
Bateau, argallado en 1985 a partir da coleccion de
135 barcos tradicionais pertencente 4 Asociacion
Treizour, contando coa axuda do Concello.

O devandito Museo ocupa hoxe unha
vella fabrica de conserva reformada, de xeito que
a nave principal, iluminada por unha grande
cristaleira, acolle numerosas embarcaciéns
totalmente aparelladas e distribuidas atendendo
ao medio de propulsién, tipo de vela e
modalidade de construccion. "Un espacio vital,
mais que un conservatorio"; asi resumian os
promotores a filosofia do proxecto: fora, na praza
do Enfer, a FRCM artellou un obradoiro de
carpinteria de ribeira que, mentres forma novos
profesionais e rehabilita adquisicions do Museo,
serve de animacion e fornece de réplicas as ;
asociacions federadas. "Responde a unha nova [ = &
demanda cultural baseada na practica, mais que Fstendendo o rede. Fotegrofie de Veiga Roel.
na contemplacién”, contindan: en 1993, logo da repercusién dos Encontros de Embarcaciéns organizados por
"Le Chasse Marée”, o Ministerio de Cultura e o Conseil de Bretagne, atenderon & proposta do Museo de
rehabilitar o vello peirao de cabotaxe limitrofe, como porto museo. Ali, en Port Rhu, os 200.000 usuarios que
en 1995 converteron ao Musée du Bateau no mais visitado de Bretafia, tiveron a oportunidade de navegar
en barcos de interese histdrico e observar en seco e a flote a colecciéon de 250 unidades, a mais importante
de Europa. Hoxe, malia os graves problemas de financiamento, a sociedade bretona segue a reclamar a
continuidade do porto-museo, non tanto como reflexo, senédn como actor na revalorizacién da cultura
maritima do pais.

A INCOGNITA DO MUSEO MASSO

Certamente, Galiza non é Bretafia. Eiqui, como reflexo da cativa conciencia encol do noso patrimonio
maritimo, o asociacionismo é feble. Asi mesmo, causa rubor a falla dunha publicacién dirixida ao mundo do
mar, a sua cultura, nun pais onde as actividades maritimas tefien tanta importancia.

Tampouco o roteiro do Museo Massé ten moito que ver co do Musée du Bateau, agas no
emprazamento; ainda asi é todo un sintoma que este ocupe integramente a vella fabrica, mentres que ao
Massé o arromben nunhas dependencias orientadas terra dentro. E, sen que iso quite mérito, ao pobo de
Bueu na sua teima por salvar o Museo, é notorio que a Conselleria de Cultura segue unha traxectoria erratica
e pouco convincente neste ambito; eis o fiasco do Museo do Mar de Alcabre, nas antipodas do sobredito
exemplo bretdn. Por iso, a calada sobre a concepcidon do Museo, a manifesta insuficiencia do espacio e a falta
de seriedade da Xunta canto ao proxecto arquitectdnico e as cuestidns urbanisticas, son de mal agoiro.
Compartimos, pois, a preocupacion da recen creada Plataforma pola Defensa do Museo ao respecto.

Compre, sen embargo, aproveitar o que temos; o noso cesto faise coas vimbias do pais. E preciso,
segundo o meu criterio, pedirlle aos responsables do novo Museo unha definicién do seu obxecto, que ben
puidera ser a conservacion, estudio e transmisidon das nosas embarcacions tradicionais, de moi variada
tipoloxia. Tal delimitacidn, levaria de seu unha ollada ao litoral, portos, técnicas de construccidén e navegacion,
vida a bordo, etc, respectando, claro estd, o resto dos fondos. Asi mesmo, hai que demandar unha visidn
moderna, en xusto equilibrio entre a conservacién dos barcos e a necesidade de crear para eles un lugar vivo,
onde participen do medio para o que foron concibidos.

Imos, xa que logo, a que o proxecto considere a necesidade de ofrecer as embarcaciéns aparelladas;
de integrar o Museo na beiramar, posibilitando a navegacion dos barcos Ainda mais; que axude a establecer
vencellos coas carpinterias de ribeira e artesans da zona, nun intercambio de saberes e demanda de servicios
de mutua conveniencia. E, por fin, que na direccion cultural e na xestion, se tefia en conta a instituciéns e
asociaciéns culturais, a entidades profesionais, a sindicatos e ao Concello. Entendo que son condiciéns
necesarias para que o Museo asuma o rol dindmico que lle corresponde na recuperacion da nosa cultura
maritima para o conxunto dos cidadans.

